
Արձանագրային
<<ԿՐԹՈՒԹՅԱՆ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ԵՎ  <<ՀԱՆՐԱԿՐԹՈՒԹՅԱՆ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՄԱՍԻՆ

------------------------------------------------------------------------------------------------------------------
Հավանություն տալ <<Կրթության մասին>> Հայաստանի Հանրապետության օրենքում փոփոխություններ կատարելու մասին>> և <<Հանրակրթության մասին>> Հայաստանի Հանրապետության օրենքում փոփոխություններ կատարելու մասին>> Հայաստանի Հանրապետության օրենքների նախագծերի փաթեթին և այն սահմանված կարգով ներկայացնել Հայաստանի Հանրապետության Ազգային ժողով:

ՀՀ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐ ԱՐՄԵՆ ԱՇՈՏՅԱՆ
Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«ԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հոդված 1. «Կրթության մասին» Հայաստանի Հանրապետության 1999 թվականի ապրիլի 14-ի  ՀՕ-297 օրենքի (այսուհետ՝ Օրենք) 18-րդ  հոդվածի  7-րդ մասը շարադրել նոր խմբագրությամբ հետևյալ բովանդակությամբ `

«7.Հայաստանի Հանրապետությունում միջնակարգ ընդհանուր կամ նախնական (արհեստագործական) կամ  միջին մասնագիտական կրթությունը անվճար է և պարտադիր մինչև սովորողի 18 տարին լրանալը, եթե այդ իրավունքը չի իրացվել ավելի վաղ:

Պարտադիր միջնակարգ ընդհանուր կամ նախնական (արհեստագործական) կամ միջին մասնագիտական  կրթության  պահանջը չի տարածվում  Հայաստանի Հանրապետության կառավարության որոշմամբ սահմանված կրթության առանձնահատուկ պայմանների կարիք ունեցող երեխաների որոշակի խմբերի վրա:»:
Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը։

Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«ՀԱՆՐԱԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Հանրակրթության մաuին»  Հայաստանի Հանրապետության  2009 թվականի հուլիuի 10-ի ՀՕ-160-Ն օրենքի (այսուհետեւ՝ օրենք) 1-ին հոդվածը շարադրել նոր խմբագրությամբ հետևյալ բովանդակությամբ.

«Սույն օրենքը սահմանում է Հայաստանի Հանրապետության  հանրակրթության  բնագավառում պետական քաղաքականության սկզբունքները, կազմակերպական-իրավական ու ֆինանսատնտեսական հիմքերը, կարգավորում է հանրակրթության գործընթացին մասնակից ֆիզիկական և իրավաբանական անձանց իրավահարաբերությունները, ապահովում է Հայաստանի Հանրապետության Սահմանադրությամբ ամրագրված բոլորի համար հավասար կրթության իրավունքի, անվճար պարտադիր միջնակարգ կրթության հնարավորության հիմքերը:»:

Հոդված 2. Օրենքի 4-րդ հոդվածի 4-րդ մասը շարադրել նոր խմբագրությամբ հետևյալ բովանդակությամբ. 

«4. Միջնակարգ ընդհանուր կրթությունը պարտադիր է, բացառությամբ օրենքով նախատեսված դեպքերի:»:

Հոդված 3. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը։

ՀԻՄՆԱՎՈՐՈՒՄ

««Կրթության մասին» Հայաստանի Հանրապետության օրենքում  փոփոխություններ կատարելու մասին, «Հանրակրթության մասին» Հայաստանի Հանրապետության օրենքում  փոփոխություններ  կատարելու մասին» ՀՀ օրենքների նախագծերի 
1. Իրավական ակտի անհրաժեշտությունը (նպատակը) 

««Կրթության մասին» Հայաստանի Հանրապետության օրենքում փոփոխություններ կատարելու մասին, «Հանրակրթության մասին» Հայաստանի Հանրապետության օրենքում փոփոխություններ կատարելու մասին>> ՀՀ օրենքների նախագծերը ներկայացնելու նախաձեռնությունը պայմանավորված է կրթության ոլորտում ընթացող բարեփոխումների և օրենսդրական  դաշտի կատարելագործման նպատակով, որը կարող է նպաստել հանրակրթության, նախնական (արհեստագործական) և  միջին մասնագիտական կրթության իրավունքի  նպատակային օգտագործմանը և դրանով՝ աշխատաշուկայի մրցունակության բարձրացմանը։ 

Օրենքների նախագծերի ընդունման անհրաժեշտությունը բխում է նաև 2011 թվականի հուլիսի 19-ին ընդունված «Հայաստանի Հանրապետության կրթության զարգացման 2011-2015 թվականների պետական ծրագիրը հաստատելու մասին» Հայաստանի Հանրապետության ՀՕ-246 օրենքի ռազմավարական մոտեցումներից և ՀՀ կառավարության 2013 թվականի գործունեության գերակա ուղղություններից:

2. Ոլորտի առկա վիճակը և առաջարկվող կարգավորման բնույթը 
Հայաստանի Հանրապետությունում պարտադիր է հիմնական ընդհանուր կրթությունը: Հիմնական ընդհանուր  կրթության պարտադիր լինելու պահանջը պահպանվում է մինչև սովորողի 16 տարին լրանալը, եթե այն չի բավարարվել ավելի վաղ: 16 տարին լրանալուց հետո սովորողը ծնողների (որդեգրողների կամ հոգաբարձուի) համաձայնությամբ կարող է թողնել դպրոցը:

Օրենսդրական նախաձեռնության միջոցով խնդիր է բարձրացվում մրցունակ կրթական համակարգի, մասնագիտական կրթության և ուսուցման համակարգում բոլորի համար հավասար կրթության մատչելիության, ընդգրկվածության ապահովման նպատակով  երաշխավորված նվազագույն իննամյա կրթությունից անցում կատարել երաշխավորված անվճար տասներկուամյա (ներառյալ  մասնագիտական կրթությունը)  կրթության համակարգի: Նոր համակարգը հնարավորություն կընձեռի նաև սոցիալապես անապահով խավի երեխաներին անվճար մասնագիտական կրթություն ստանալ, քանի որ կրթության բնագավառի հետագա զարգացումներում առաջնային է մասնագիտական կրթության ոլորտի դերը:

Համեմատական առումով համախառն ընդգրկվածությունը միջնակարգ կրթությունում բավականին բարձր է. վերջին տարիներին այն միջինում կազմել է մոտ 90%: Հիմնական կրթության համակարգում ընդգրկվածությունը 2009 թ. կազմել է 92.1%, որը միատարր է տարածքային, գենդերային ու աղքատության խմբերի առումով, և այս իմաստով էական անհավասարություններ չկան: Միևնույն ժամանակ, ավագ դպրոցում համախառն ընդգրկվածության ցուցանիշը զգալիորեն ավելի ցածր է` 2009 թ. 83.9%: Սակայն անհրաժեշտ է հաշվի առնել, որ հիմնական կրթությունից հետո սովորողների մոտ 10%-ն ուսումը շարունակում է նախնական և միջին մասնագիտական կրթության ոլորտում: Այսինքն, ավագ դպրոցում ընդգրկվածության ցածր մակարդակը դեռևս չի նշանակում, որ սովորողների զգալի մասը հիմնական դպրոցից հետո դուրս է մնում կրթությունից: Այլ խնդիր է, թե սոցիալական որ խմբերի երեխաներն են շարունակում կրթությունն ավագ դպրոցում, այսինքն` հավակնում կրթության ավելի բարձր մակարդակի: 

ՀՀ  պետական բյուջեում 2014-2016 թվականների միջնաժամկետ ծախսային ծրագրում արդեն միջոցներ նախատեսված են երաշխավորված նվազագույն իննամյա կրթությունից անցում կատարել երաշխավորված անվճար տասներկուամյա (ներառյալ  մասնագիտական կրթությունը) կրթական համակարգի ներդրման համար:
3. Նախագծի մշակման գործընթացում ներգրավված ինստիտուտները,

անձինք 

ՀՀ կրթության և գիտության նախարարություն

4. Ակնկալվող արդյունքը
Օրենսդրական նախաձեռնությամբ Հայաստանի Հանրապետությունում պարտադիր կդառնա անվճար միջնակարգ ընդհանուր կամ նախնական (արհեստագործական) կամ  միջին մասնագիտական կրթությունը հնարավորություն ընձեռելով դպրոցահասակ երեխաներին` մինչև 18 տարին լրանալը, իրացնելու ՀՀ Սահմանադրությամբ ամրագրված անվճար կրթություն (ներառյալ միջին մասնագիտական կրթությումը) ստանալու իրավունքը:
Արմեն Աշոտյան 
Տեղեկանք

Ներկայացվող ««Կրթության մասին» Հայաստանի Հանրապետության օրենքում փոփոխություններ կատարելու մասին, «Հանրակրթության մասին» Հայաստանի Հանրապետության օրենքում փոփոխություններ  կատարելու մասին» ՀՀ օրենքների նախագծերի ընդունումը ՀՀ պետական կամ տեղական բյուջեում եկամուտների կամ ծախսերի ավելացում կամ նվազեցում չի նախատեսում: 

Տեղեկանք
««Կրթության մասին» Հայաստանի Հանրապետության օրենքում փոփոխություններ կատարելու մասին, «Հանրակրթության մասին» Հայաստանի Հանրապետության օրենքում փոփոխություններ  կատարելու մասին» ՀՀ օրենքների նախագծերի ընդունմամբ այլ օրենքների ընդունման անհրաժեշտություն չի առաջանում: 
Ա Մ Փ Ո Փ Ա Թ Ե Ր Թ

<<Կրթության մասին>> Հայաստանի Հանրապետության օրենքում փոփոխություններ կատարելու մասին>> և <<Հանրակրթության մասին>> Հայաստանի Հանրապետության օրենքում փոփոխություններ կատարելու մասին>>  Հայաստանի Հանրապետության օրենքների նախագծերի վերաբերյալ դիտողությունների և առաջարկությունների
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության,

 առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն
	<<Կրթության մասին>> Հայաստանի Հանրապետության օրենքում փոփոխություններ կատարելու մասին>> և <<Հանրակրթության մասին>> Հայաստանի Հանրապետության օրենքում փոփոխություններ կատարելու մասին>>  Հայաստանի Հանրապետության օրենքների նախագծերի  վերաբերյալ սկզբունքային դիտողություններ և առաջարկություններ չունի:
	
	

	ՀՀ տարածքային կառավարման նախարարություն
	<<Կրթության մասին>> Հայաստանի Հանրապետության օրենքում  փոփոխություններ կատարելու մասին>> և <<Հանրակրթության մասին>> Հայաստանի Հանրապետության օրենքում  փոփոխություններ  կատարելու մասին>> ՀՀ օրենքների նախագծերը ՀՀ մարզպետարանների հետ, և հայտնում ենք, որ վերոնշյալ նախագծերի վերաբերյալ առաջարկություններ չունենք:
	
	

	ՀՀ բնապահպանության նախարարություն
	«Կրթության մասին» Հայաստանի Հանրապետության օրենքում փոփոխություններ կատարելու մասին» և «Հանրակրթության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի վերաբերյալ Հայաստանի Հանրապետության բնապահպանության նախարարությունն առաջարկություններ և առարկություններ չունի:


	
	

	ՀՀ աշխատանքի և սոցիալական  հարցերի նախարարություն 
	««Կրթության մասին» Հայաստանի Հանրապետության օրենքում  փոփոխություններ կատարելու մասին» և ««Հանրակրթության մասին» Հայաստանի Հանրապետության օրենքում  փոփոխություններ  կատարելու մասին» ՀՀ օրենքների նախագծերի վերաբերյալ առարկություններ և առաջարկություններ չունենք:


	
	

	ՀՀ առողջապահության նախարարություն
	««Կրթության մասին» Հայաստանի Հանրապետության օրենքում  փոփոխություններ կատարելու մասին», ««Հանրակրթության մասին» Հայաստանի Հանրապետության օրենքում  փոփոխություններ  կատարելու մասին» ՀՀ օրենքների նախագծերի վերաբերյալ ՀՀ առողջապահության նախարարությունը առաջարկություններ և դիտողություններ չունի: 


	
	

	Երևանի քաղաքապետարան
	նախագծերի վերաբերյալ դիտողություններ և առաջարկություններ չունենք:


	
	

	ՀՀ էկոնոմիկայի նախարարություն
	Դիտողություններ և առաջարկություններ չունեն:
	
	

	ՀՀ արդարադատության
նախարարություն
	««Կրթության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի վերաբերյալ

1. Նախագիծը համապատասխանում է Հայաստանի Հանրապետության  Սահմանադրությանը: 

2. Նախագիծը համապատասխանում է հավասար իրավաբանական ուժ ունեցող իրավական այլ ակտերի դրույթներին: 

3. Նախագծում իրավական այլ ակտերի նորմերի անհարկի կրկնություններ առկա չեն:


4. Նախագծում անհրաժեշտ բոլոր հարցերը կարգավորված են: 

5. Նախագծում առկա են հստակեցման և խմբագրման կարիք ունեցող դրույթներ: Այսպես՝ 

1/ նախագծի 1-ին հոդվածում խմբագրման կարիք ունի «եթե այն չի բավարարվել ավելի վաղ» արտահայտությունը, քանի որ տվյալ դեպքում խոսքը պետք է գնա կրթության իրավունքի ավելի վաղ իրականացման մասին, 

2/ նախագծի 1-ին հոդվածով նոր խմբագրությամբ շարադրվող 18-րդ հոդվածի 7-րդ մասի 2-րդ պարբերության դրույթները խմբագրման կարիք ունեն, մասնավորապես՝ նշված պարբերությունում «չի տարածվում» բառերից հետո անհրաժեշտ է լրացնել «Հայաստանի Հանրապետության կառավարության որոշմամբ սահմանված» բառերը, «կատեգորիաների» բառը փոխարինել «խմբերի» բառով և հանել «, որոնք սահմանում է Հայաստանի Հանրապետության կառավարությունը» բառերը՝ համաձայն «Իրավական ակտերի մասին» ՀՀ օրենքի 36-րդ հոդվածի պահանջների:

6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:


7. Օրենսդրական տեխնիկայի կանոնները պահպանված են: 


8. Նախագիծն անհրաժեշտ է համապատասխանեցնել սույն եզրակացության 5-րդ կետին:

««Հանրակրթության մասին»  Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի վերաբերյալ

1.Նախագիծը համապատասխանում է Հայաստանի Հանրապետության  Սահմանադրությանը: 

2.Նախագիծը համապատասխանում է հավասար իրավաբանական ուժ ունեցող իրավական այլ ակտերի դրույթներին: 

3. Նախագծում իրավական այլ ակտերի նորմերի անհարկի կրկնություններ առկա չեն:


4. Նախագծում անհրաժեշտ բոլոր հարցերը կարգավորված են: 

5. Նախագծում առկա են հստակեցման և խմբագրման կարիք ունեցող դրույթներ: Այսպես՝ նախագծի 1-ին հոդվածի տեքստն անհրաժեշտ է խմբագրել, մասնավորապես՝ «Հանրակրթության մասին» բառերը փոխարինել «Սույն» բառով, «համակարգի» բառը փոխարինել «բնագավառում» բառով և հանել «հիմքերը» բառից առաջ նախատեսված «հնարավորության» բառը՝ համաձայն «Իրավական ակտերի մասին» ՀՀ օրենքի 36-րդ հոդվածի պահանջների:

6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:


7. Օրենսդրական տեխնիկայի կանոնները պահպանված են: 

8. Նախագիծն անհրաժեշտ է համապատասխանեցնել սույն եզրակացության 5-րդ կետին:


	Ընդունված է :

5.Ընդունված է :
	5. Կատարվել են համապատասխան փոփոխություններ:

5. Կատարվել են համապատասխան փոփոխություններ:

	ՀՀ կառավարության աշխատակազմի
իրավաբանական վարչություն
	Նախագծի առնչությամբ հայտնում ենք.

1.  «Կրթության մասին» ՀՀ օրենքում փոփոխություն-ներ կատարելու մասին» ՀՀ օրենքի 1-ին և «Հանրակրթության մա-սին» ՀՀ օրենքում փոփոխություններ կա-տարելու մասին» ՀՀ օրենքի 1-ին և 2-րդ հոդվածներում «նոր խմբագրությամբ՝» բառե-րից հետո ավելացնել «հետևյալ բովանդակու-թյամբ» բառերը:
2. Քանի որ նախնական մասնագիտական (ար-հեստագործական) կր-թություն իրականացնող ուսումնական հաստա-տություններն իրակա-նացնում են հանրակր-թական կրթական ծրագրեր, ապա առա-ջարկում ենք «Կրթության մասին» ՀՀ օրենքի 22-րդ հոդվածում կատարել համապատասխան լրացում:
3. «Հանրակրթության մա-սին» ՀՀ օրենքում փոփոխություններ կա-տարելու մասին ՀՀ օրենքի նախագծի 1-ին հոդվածով նախատեսվող 1-ին հոդվածի նոր խմբագրության մեջ «ան-վճար պարտադիր միջ-նակարգ կրթության» բառերից հետո անհրա-ժեշտ է ավելացնել «հնարավորության» բառը, քանի որ ՀՀ Սահմանադրության 39-րդ հոդվածի համաձայն միջնակարգ կրթությունը անվճար է պետական ուսումնական հաստատություններում: 
	1. Ընդունված է.

2. Ընդունված չէ.

. 

3. Ընդունված է .
	1. Կատարվել են համապատասխան փոփոխություններ:

2. Նախագծով ամրագրվում է 12-ամյա պարտադիր կրթության ներդրումը:<<Կրթության մա-սին>> ՀՀ օրենքի 23-րդ հոդվա-ծում նախատեսված է, որ  միջին մասնագիտական ուսումնական հաստատություններում կարող են իրականացնել նաև հանրա-կրթական ու արհեստագոր-ծական կրթական ծրագրեր, որոնք իրականացվում են լիցենզիայի առկայության դեպ-քում: 22-րդ հոդվածով  նախնա-կան մասնագիտական (արհես-տագործական) կրթություն իրա-կանացնող  արհեստագործական ուսումնարանները չեն կարող իրականացնել այլ կրթական ծրագրեր;
Հանվել է 23-րդ հոդվածում նախատեսվող փոփոխությունը, քանի որ այն չի առնչվում նախագծով նախատեսվող փոփոխությանը:

3.Կատարվել են համապատասխան փոփոխություններ:



ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
««Կրթության մասին» Հայաստանի Հանրապետության օրենքում փոփոխություններ կատարելու մասին» և ««Հանրակրթության մասին»  Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի վերաբերյալ
««Կրթության մասին» Հայաստանի Հանրապետության օրենքում փոփոխություններ կատարելու մասին» և ««Հանրակրթության մասին»  Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերն իրենց մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չեն պարունակում:
[image: image1.wmf]Իրավական ակտերի փորձաքննության

      Կ. ԽՏՐՅԱՆ
ԵԶՐԱԿԱՑՈՒԹՅՈՒՆ

«Կրթության մասին» Հայաստանի Հանրապետության օրենքում  փոփոխություններ կատարելու մասին, «Հանրակրթության մասին» Հայաստանի Հանրապետության օրենքում  փոփոխություններ  կատարելու մասին» Հայաստանի Հանրապետության օրենքների նախագծերի մրցակցության բնագավառում կարգավորման ազդեցության գնահատման
«Կրթության մասին» Հայաստանի Հանրապետության օրենքում  փոփոխություններ կատարելու մասին, «Հանրակրթության մասին» Հայաստանի Հանրապետության օրենքում  փոփոխություններ  կատարելու մասին» Հայաստանի Հանրապետության օրենքների նախագծերն (այսուհետ` Նախագծեր) ուղղված են կրթության ոլորտում ընթացող բարեփոխումներին և օրենսդրական  դաշտի կատարելագործմանը, ինչը  կնպաստի հանրակրթության, նախնական (արհեստագործական) և  միջին մասնագիտական կրթության իրավունքի  նպատակային օգտագործմանը և դրանով՝ աշխատաշուկայի մրցունակության բարձրացմանը։
Նախագծերով կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծերի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծերի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐԻ
                  ՏԵՂԱԿԱԼ                                                                      

     ԱՐԱ ՊԵՏՐՈՍՅԱՆ
եզրակացություն

«Կրթության մասին» Հայաստանի Հանրապետության օրենքում փոփոխություններ կատարելու մասին», «Հանրակրթության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման

«Կրթության մասին» Հայաստանի Հանրապետության օրենքում փոփոխություններ կատարելու մասին», «Հանրակրթության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ: 

Գնահատման նախնական փուլում պարզ է դարձել, որ Նախագիծը վերաբերում է մինչև սովորողի 18 տարին լրանալը միջնակարգ ընդհանուր կամ նախնական (արհեստագործական) կամ միջին մասնագիտական կրթության անվճար և պարտադիր դարձնելուն և Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում։
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՌԱՋԻՆ ՏԵՂԱԿԱԼ                                                                           ԿԱՐԻՆԵ ՄԻՆԱՍՅԱՆ

ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ
«Կրթության մասին» Հայաստանի Հանրապետության օրենքում փոփոխություններ կատարելու մասին» և «Հանրակրթության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի բնապահպանության բնագավառում  կարգավորման
1. «Կրթության մասին» Հայաստանի Հանրապետության օրենքում փոփոխություններ կատարելու մասին» և «Հանրակրթության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի (այսուհետ` օրենքներ) ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

         2. Օրենքների նախագծերի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

         3. Օրենքների նախագծերը  բնապահպանության ոլորտին չեն առնչվում, այդ  ոլորտը կանոնակարգող իրավական ակտերով ամրագրված uկզբունքներին պահանջներին չեն հակասում: 

Օրենքների կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է:  

ԵԶՐԱԿԱՑՈՒԹՅՈՒՆ
««Կրթության մասին» Հայաստանի Հանրապետության օրենքում  փոփոխություններ կատարելու մասին», ««Հանրակրթության մասին» Հայաստանի Հանրապետության օրենքում  փոփոխություններ  կատարելու մասին» ՀՀ օրենքների նախագծերի սոցիալական պաշտպանության ոլորտում կարգավորման ազդեցության 

գնահատման

««Կրթության մասին» Հայաստանի Հանրապետության օրենքում  փոփոխություններ կատարելու մասին», ««Հանրակրթության մասին» Հայաստանի Հանրապետության օրենքում  փոփոխություններ  կատարելու մասին» ՀՀ օրենքների նախագծերի (այսուհետ` նախագծեր) սոցիալական պաշտպանության ոլորտում կարգավորման ազդեցության գնահատումը կատարվել է «Իրավական ակտերի մասին» ՀՀ օրենքի 27.1 հոդվածի և  ՀՀ կառավարության 2010 թվականի հունվարի 14-ի  թիվ 18-Ն որոշման համաձայն:

 Նախագծերի  սոցիալական ազդեցության գնահատումը կատարվել է սոցիալական պաշտպանության ոլորտի բնութագրիչների և դրանց ինդիկատորների հիման վրա:

Նախագծերը`

          ա) ռազմավարական կարգավորման  ազդեցության տեսանկյունից ունեն դրական ազդեցություն,

 բ) շահառուների վրա կարգավորման ազդեցության տեսանկյունից ունեն  դրական ազդեցություն:

       Կատ. Ծ. Խաչատրյան

       Աշխատանքի և զբաղվածության վարչություն

ԵԶՐԱԿԱՑՈՒԹՅՈՒՆ

ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ

««Կրթության մասին» Հայաստանի Հանրապետության օրենքում  փոփոխություններ կատարելու մասին», ««Հանրակրթության մասին» Հայաստանի Հանրապետության օրենքում  փոփոխություններ  կատարելու մասին» ՀՀ օրենքների նախագծերի ընդունման դեպքում

««Կրթության մասին» Հայաստանի Հանրապետության օրենքում  փոփոխություններ կատարելու մասին», ««Հանրակրթության մասին» Հայաստանի Հանրապետության օրենքում  փոփոխություններ  կատարելու մասին» ՀՀ օրենքների նախագծերի ընդունումն առողջապահության բնագավառի վրա ազդեցություն չի ունենա:
ՀՀ ԱՌՈՂՋԱՊԱՀՈՒԹՅԱՆ 

ԴԵՐԵՆԻԿ ԴՈՒՄԱՆՅԱՆ

ԵԶՐԱԿԱՑՈՒԹՅՈՒՆ
«Կրթության մասին» ՀՀ օրենքում փոփոխություններ կատարելու մասին» և «Հանրակրթության մասին» ՀՀ օրենքում փոփոխություններ կատարելու մասին» ՀՀ օրենքների նախագծերի` բյուջետային բնագավառում կարգավորման ազդեցության գնահատման վերաբերյալ
Հիմք ընդունելով «Կրթության մասին» ՀՀ օրենքում փոփոխություններ կատարելու մասին» և «Հանրակրթության մասին» ՀՀ օրենքում փոփոխություններ կատարելու մասին» ՀՀ օրենքների նախագծերին կից ներկայացված պետական բյուջեում կամ տեղական ինքնակառավարման մարմինների բյուջեների վրա ազդեցության տեղեկանքը` հայտնում ենք, որ կրթական և հանրակրթական բնագավառում 2014 թվականին տարեկան աշխատավարձի ֆոնդը կկազմի 329.7 մլն դրամ, 2015 թվականին` 1686.3 մլն դրամ, իսկ 2016 թվա​կանին` 3034.2 մլն դրամ: 
Հաշվի առնելով, որ վերոնշյալ նախագծերի ընդունումը հանգեցնում է ՀՀ պետական բյուջեից լրացուցիչ աշխատա​վարձեր վճարելու անհրաժեշտության` հայտնում ենք, որ նախա​գծերի ընդու​նումը ՀՀ պետա​կան բյուջեի հարկային եկամուտների վրա կարող է ունենալ դրական ազդե​ցություն:
Իսկ ծախսերի մասով նախագծի ընդունումը ՀՀ պետական բյուջեից կառաջացնի` 2014 թվականին 402.8 մլն դրամի, 2015 թվականին` 1935.4 մլն դրամի և 2016 թվականին` 3403.0 մլն դրամի ծախսեր, որոնք նախատեսված են ՀՀ 2014 թվականի պետական բյուջեով և ՀՀ 2014-2016թթ. պետական միջնաժամկետ ծախսերի ծրագրով: 

ՀՀ ֆինանսների նախարարություն

